
Sülhün səmt küləyi 
Vaşinqton və Paris sülhün  
finişə çatdığını düşünür 

Azərbaycan hakimiyyəti həm Vaşinqtonun, həm də Parisin Azərbaycanla 
Ermənistan münasibətlərinin normallaşması, sülhün ikitərəfli formatda əldə 
edilməsi üçün göstərdikləri səyləri, konkret olaraq, Almatı görüşünə müsbət 
yanaşmalarını, bu təşəbbüsü təqdir etmələrini yüksək qiymətləndirdiyini 
açıqlayıb.     

“Biz regionda uzunmüddətli sülhün 
bərqərar olması, Mərkəzi Asiyadan Ara-
lıq dənizinə qədər iqtisadi imkanların 
genişləndirilməsi səylərinə dəstək veri-
rik. Ermənistanla Azərbaycan arasında 
uzunmüddətli sülh yaranarsa, bu imkan-
lar daha da genişlənəcək. Bu baxım-
dan, bu sahədə səyləri dəstəkləməkdən 
məmnunuq”. 

Bu sözləri  ABŞ Dövlət katibinin 
Avropa və Avrasiya məsələləri üzrə 
köməkçisi Ceyms O¶Brayn ABŞ– 
Ermənistan Strateji Dialoqunun dünən 
İrəvanda keçirilən yekun iclasında dilə 
gətirib. Yəni bu açıqlamanın özü rəsmi 
Vaşinqtonun son nöqtəsini gözləyən 
münaqişəyə bitərəf və obyektiv münasi-
bətinin nümayişi kimi qəbul edilməlidir.  

Rəsmi Bakı onların bu ədalət-
li mövqeyini hər zaman dəstəkləyib. 
Əslində, Azərbaycanın Ermənistanla 
münaqişənin lap başlanğıcından tut-
muş 2020-ci ilin sentyabrına qədər sər-
gilədiyi, beynəlxalq hüquqa və ədalətə 
əsaslanan mövqeyi məhz bundan 
ibarət olub. İndi Azərbaycan region-
da yaratdığı yeni siyasi reallığın, fərqli 
status-kvonun fonunda Avropadan və 
okeanın o üzündən eşitdiyi təqdiredici 
dəstəyi məmnunluqla qəbul edir. Çün-
ki bu dəstək suverenlik, ölkələrin ərazi 
bütövlüyünə hörmət kimi BMT-nin təməl 
prinsipləri ilə üst-üstə düşür. 


 
 
 
Fəqət sülh danışıqlarında vasitəçilik 

missiyaları başa çatmış Paris və Va-
şinqtonun Bakı və İrəvana münasibətlə-
rinin altqatında, azacıq da olsa, ikincinin 
mənafeyinin güdüldüyü daim hiss olu-
nub. ABŞ və Fransanın Bakının keçmiş 
həmsədrlərini tarixin arxivinə göndərdiyi 
ATƏT-in Minsk qrupunu hansı məqsəd-
lə “diriltməyə”  çalışdıqları da məlum idi. 
Bu “ssenari” də baş tutmayanda, ABŞ 
və Fransa Bakı və İrəvan arasında son 
mərhələyə çatmış sülh danışıqlarına 
müdaxilə etməklə, ilk növbədə, Cənubi 
Qafqazda mövcudluqlarını legitimləşdir-
məyi hədəfləyirlər. Onların ikinci hədəfi 
isə Bakı ilə dialoqda İrəvanın mövqe-
yini gücləndirmək və ona “beynəlxalq 
təhlükəsizlik çətirini” yaratmaqdır. Belə 
cəhdlər ilk dəfə deyil ki, edilir.

Açıq söyləmək lazımdır ki, Fransa 
bu gün də Azərbaycanın ərazi bütövlü-
yü ilə yaratdığı yeni reallığı qəbul etmək 
istəmir. Parisin istər 44 günlük mühari-
bənin gedişindən, istərsə də Qarabağın 
işğaldan azad edilməsi ilə nəticələnən 
zəfərimizdən sonra yeritdiyi açıq ermə-
nipərəst siyasət bunu sübut edir. 

Bəli, Azərbaycan Prezidenti Fran-
sanı Cənubi Qafqazda sülh və əmin- 
amanlığa əngəl olmaqda, birtərəfli 
qaydada İrəvanı dəstəkləməkdə ittiham 
edib. Ola bilsin ki, Makron hökumə-
ti bundan bir nəticə çıxarıb. İntəhası, 
bölgədə cərəyan edən son proseslər, 
xüsusilə, Azərbaycanla Ermənistan ara-
sında vasitəçisiz, birbaşa sülh danışıq-
ları, sərhədlərin delimitasiyası istiqamə-
tində atılan konkret addımlar Parisi də 
qeyri-ixtiyari hərəkətə gətirib. Bu da 
təsadüfi deyil. Çünki rəsmi Bakının ne-
okolonializmə qarşı apardığı beynəlxalq 
kampaniya, Bakı Təşəbbüs Qrupunun 
Afrikadakı eႇektiv fəaliyyəti Parisi öz 
hərəkətlərində qayda yaratmağa vadar 
edib. Axı, Azərbaycanın bu kimi bey-
nəlxalq təşəbbüsləri Fransanın keçmiş 
müstəmləkələrindən qovulması ilə nə-
ticələnib.


 
 

ABŞ Dövlət Departamentinin ardın-

ca Fransa Xarici İşlər Nazirliyi mayın 10 
və 11-də Almatıda Azərbaycan və Ermə-
nistan xarici işlər nazirləri arasında danı-
şıqların növbəti raundunun keçirilməsini 

alqışladığını bəyan etdi. XİN-in bəyana-
tında deyilirdi ki, Paris 2022-ci il oktyab-
rın 7-də Praqada keçirilən  dördtərəfli 
görüşə uyğun olaraq bu proses üçün 
əsas kimi 1991-ci il Alma-Ata Bəyan-
naməsinə, onların ərazi bütövlüyünün 
qarşılıqlı tanınmasına bağlı olduqlarının 
hər iki tərəfin təsdiqləməsinin vacibliyini 
vurğulayır”.

Daha sonra Fransa XİN bu 
 kontekstdə 19 aprel 2024-cü il tarixdə 
razılaşdırılmış prinsiplər əsasında və 
yerlərdə aparılan ilk demarkasiya işlə-
rinin davamı olaraq başlanmış prosesi, 
eyni zamanda, iki ölkə arasında sülh 
müqaviləsinin imzalanması məqsədilə 
müzakirələri davam etdirməyə çağırıb. 
Həmin bəyanatda diqqəti cəlb edən 
əsas məqam Fransanın beynəlxalq 
hüquqa uyğun olaraq, Cənubi Qafqaz-
da ədalətli və davamlı sülhün bərqərar 
olması üçün öz tərəfdaşları ilə birgə fəa-
liyyətini davam etdirəcəyini bildirməsidir.

“Tərəfdaşlar” dedikdə Parisin Mosk-
vanı deyil, Vaşinqtonu nəzərdə tutduğu 
aydın məsələdir. Amma bunu xüsusi 
olaraq vurğulamağa ehtiyac var ki, Pa-
ris ilk dəfə idi bu jesti edirdi. Deməli, 
Emmanuel Makron hökuməti ilk dəfə iki 
ölkə arasında gedən sülh danışıqlarını 
alqışladığını bildirib və bu istiqamətdə 
gedən prosesə müsbət mövqe sərgilə-
yib. Görəsən, bu addımı atmağa onu 
hansı səbəblər vadar etdi?

Burada ən müxtəlif ehtimal və fərziy-
yələr irəli sürmək mümkündür. Önəmli-
si odur ki, Paris ilk dəfə Azərbaycanla 
Ermənistan arasında sülh prosesinə 
dəstək nümayiş etdirən bəyanatla çıxış 
etdi, prosesin müdafiəçisi kimi aydın 
mövqe sərgilədi. İntəhası, bu zaman 
Yelisey sarayının nə qədər səmimi oldu-
ğunu yaxın gələcək göstərəcək.


 
 

Azərbaycan Prezidenti İlham Əliyev 

bütün çıxışlarında Ermənistanla sülh 
müqaviləsinin imzalanmasının “Qafqaz 
evi”nin bütün sakinlərinin tərəqqisinə sə-
bəb olacağını birmənalı şəkildə bildirib. 
Rəsmi Bakının dediyi sözünün arxasın-
ca gələn konkret əməli addımlarını bu 
gün beynəlxalq birlik izləyir. Sadəcə iz-
ləmir, həm də təqdir edir, qiymətləndirir. 
Bu prizmadan yanaşsaq, ATƏT-in keç-
miş Minsk qrupunun iki üzvü – ABŞ və 
Rusiyanın Bakı və İrəvan arasında baş 
tutan əvvəlki sülh danışıqlarını alqışla-
maları da təsadüfi sayılmamalıdır. 

Yeri gəlmişkən, ATƏT-in fəaliyyətdə 
olan sədri Yan Borq da iki ölkə arasın-
da sabit və hərtərəfli sülhə nail olmağın 
onlar üçün prioritet təşkil etdiyini bəyan 
edib: “Dialoq və diplomatiya yeganə yol-
dur. Biz əminik ki, hərtərəfli nizamlan-
maya nail olmaq üçün ikitərəfli səmərəli 
dialoq lazımdır. Sərhədlər məsələsində 
əldə olunan irəliləyiş, şübhəsiz ki, bu 
yolda atılan mühüm addımdır”.

Artıq sirr deyil ki, Hayastanda davam 
edən etiraz aksiyaları, Nikol Paşinyanın 
baş nazir postundan istefası tələbi rəs-
mi Parisə qətiyyən sərf eləmir. Yelisey 
sarayının fikrincə, bu etiraz dalğası-
nın arxasında Rusiya dayanır. Fəqət 
Kremlin Ermənistanda özünün əvvəlki 
təsir gücünü bərpa etməsi heç bir halda 
Fransanın işinə yaramır. Azərbaycanla 
Ermənistan arasında ikitərəfli danışıq-
larla bağlı Parisin mövqeyinin yumşal-
ması həm də bu səbəblə əlaqədardır. 

O ki qaldı, ABŞ, Fransa və Rusiya-
nın 28 il həmsədrliyini etdikləri ATƏT-in 
Minsk qrupunun aqibətinə, onlar bu mis-
siyanı planetin başqa qaynar nöqtələrin-
də davam etdirə bilərlər. Əlbəttə, əgər 
öz aralarında razılığa gələ bilsələr...

Əvvəlki məqalədə güclü regional liderlikdən regionlararası geosiyasətin 
güclü oyunçusu statusuna yüksəlişin müstəqil dövlətçilik baxımından 
ciddi keyfiyyət transformasiyası olduğu tezisini irəli sürmüşdük. Onun 
istiqamətverici, müəyyənedici və strateji məqsədini formalaşdıran faktorunun 
milli ideya olduğunu vurğulamışdıq. Buradan başqa bir aktual politoloji məsələ 
meydana çıxır: Azərbaycanın xarici siyasətində yeni postmüharibə dövründə 
prioritet istiqamətlərdən biri olan multiregionallıq hansı məntiqlə özündə milli 
ideyanı daşıya bilər? Bunun fəlsəfi və politoloji əsası mövcuddurmu?

Milli ideya elə bir məfhumdur ki, 
nəzəri ilə praktiki-tətbiqi tərəflərin vəhdə-
ti kimi mövcud ola bilir. Nəzəri cəhətdən 
yüksək səviyyədə məzmuna malik olan 
milli ideyanın səmərəli və nəticəverici 
praktiki reallaşması olmayanda real ma-
hiyyətini itirir. Sosial-mədəni, ideoloji və 
dövlətçilik kontekstlərində faktiki olaraq 
abstrakt hadisəyə çevrilir. Buna görə də 
hər bir tarixi dönəmdə milli ideya konkret 
praktiki funksiya yerinə yetirməyə əsas 
yaradan məzmuna malik olmalıdır. Onun 
xarici siyasətdə təzahür formalarından 
biri də dəqiq işlənmiş və strateji inkişaf 
hədəfinə uyğun olan proqramların ha-
zırlanması, ardıcıl olaraq həyata keçiril-
məsidir. Azərbaycanın xarici siyasətində 

elə bir nümunə vardırmı ki, onu multire-
gionalizm kontekstində milli ideyanın tə-
cəssümlərindən biri kimi mənalandırmaq 
mümkün olsun?   

Biz iddia edirik ki, vardır. İki konkret 
multikultural xarakterli proqram–layihə 
mövcuddur ki, Azərbaycan yeni tarixi 
mərhələdə (postmüharibə dövrü) milli 
ideyasının əsas məzmununu onlara “pro-
yeksiya” etməkdədir. Onlardan biri Türk 
Dövlətləri Təşkilatı (TDT) proqram-la-
yihəsidir, digəri isə Qoşulmama Hərəkatı. 
Öncə vurğulayaq ki, bu proqram-layihələr 
müxtəlif geosiyasi, coğrafi, mədəni, siya-
si, ideoloji və təhlükəsizlik şərtləri daxi-
lində fərqli miqyaslarda milli ideyanın 
reallaşma məkanlarını formalaşdırırlar.  
Lakin bu mürəkkəb və xeyli riskli dinami-
kanın səmərəli və nəticəverici nəzəri-si-
yasi və diplomatik bazası vardır. Həmin 
bazanı ulu öndər Heydər  Əliyev hazırla-
mışdır. Yeni tarixi mərhələdə Azərbaycan 
multikulturalizminin fəlsəfi və politoloji 
obrazını adekvat dərk etmək üçün onun 
izahına baş vurmalıyıq. 

Multiregionalizmin fəlsəfi və siya-

si-nəzəri bazasını Heydər Əliyevin “bir 
millət, iki dövlət” kəlamının strateji döv-
lət quruculuğu konsepti və prinsipi kimi 
məzmunu təşkil edir. Burada “konsept” 
və “prinsip” terminləri təsadüfən işlədilmir 
– onlar baxılan kontekstdə konkret məz-
mun və funksiyaya malikdirlər. 

“Konsept” termini “bir millət, iki döv-
lət” kəlamının konseptual olaraq özündə 
hər tarixi mərhələdə ehtiva etdiyi (daşı-
dığı) mənanın nəzəri özəlliklərini ifadə 
edir. Həmin özəllik “bir millət, iki dövlət”in 
statik deyil, dinamik məzmuna və məqsə-
də malik olması ilə bağlıdır. Bu keyfiyyət 
dövlət quruculuğu strategiyasında hədəf-
ləri, məqsədləri və onlara çatmaq mexa-
nizmlərini tarixi şəraitə adekvat olaraq 
yeniləşdirməyə əsas verir. 

“Pirinsip” termini isə konseptuallıq 

çərçivəsində önə çəkilən mühüm fak-
torları konkret tarixi mərhələdə dəqiq 
müəyyən edilmiş mexanizmlər, qaydalar, 
layihələr vasitəsilə diplomatik üsulla real-
laşdırmağı ifadə edir. 

Multiregionalizm “bir millət, iki dövlət” 
kəlamının konseptual və prinsip aspektlə-
rinin vəhdətində yeni tarixi mərhələdə milli 
ideyanı təcəssüm edə bilən istiqamətlər-
dən biri kimi özünü təsdiq edə bilir. 

Dövlət quruculuğu kimi bu prosesin 
reallaşma mexanizmini də Heydər Əli-
yevin fəaliyyət dinamikasının sinerjisi 
müəyyən etməkdədir. Həmin sinerjinin 
reallaşma dinamikası aşağıdakı kimidir: 
dövlət quruculuğunun “Naxçıvan sinerji-
si”nin “Azərbaycan sinerjisi”nə və oradan 

da hər iki sinerji növünün “Ümumtürk si-
nerjisi”nə transformasiyası. 

Obrazlı desək, “bu üçsütunlu qu-
ruculuq sinerji”si “Bir millət, iki dövlət” 
kəlamı-konsepti-prinsipi çərçivəsində 
Azərbaycan multiregionalizmini, multi-
kulturalizmini və multilateralizmini prak-
tiki-tətbiqi aspektində səmərəli edir. O 
cümlədən, multiregionalizmin milli ideya 
ilə daxili fəlsəfi, siyasi-nəzəri və prakti-
ki-tətbiqi bağlantısını da məhz vurğula-
nan strateji dinamika təmin edir.

Burada dövlət quruculuğunun daxili 
fəlsəfi, məntiqi və siyasi-nəzəri özəlliklə-
rinin xarici siyasətə adekvat proyeksiya-
sında vacib rol oynayan bir xüsusiyyəti 
də vurğulamaq lazımdır. Həmin xüsusiy-
yət Azərbaycan–türk ruhsallığının tarixi 
miqyasda konkret enerjiyə çevrilə bilməsi 
potensialı ilə bağlıdır. Müasir mərhələdə 
həmin yüksək və dərin mənalı keyfiyyət 
“Naxçıvan sinerjisi”nin “Azərbaycan si-
nerjisi”nə transformasiyasının dinamikası 
və məzmunu ilə “Ümumtürk” sinerjisi”nə 
transformasiyanın oxşar olmasından 
qaynaqlanır. Bu məqam Ümummilli lide-
rin dahiyanə siyasi-diplomatik töhfəsidir. 
Çünki həmin məqam həm dövlət qurucu-
luğu ənənəsinin özünəxas təsdiqini, həm 
də hər bir tarixi mərhələyə uyğun türk 
dövlətçilik zəkasının çevik və kreativ (ya-
radıcı) uyğunlaşa bilməsi qabiliyyətinə 
malik olmasını ifadə etməkdədir.  

Deməli, Heydər Əliyev elə bir nəzəri 
və siyasi-diplomatik tətbiqi real olan fəa-
liyyət sistemi qurmuşdur ki, onun daxili 
məntiqi Azərbaycanın bir regionunda 
(Naxçıvanda) başlanan müstəqil dövlət 
quruculuğu konsepsiyasını uğurla bütün 
ölkəyə transformasiya etməyə və oradan 
da ümumtürk miqyasına transformasiya 
etməyə (multiregional səviyyə) gerçək 
təməl yaratmışdır. Ümumiləşdirsək, belə 
bir mənzərə alınır: bir türk dövlətinin özü-
nün konkret regionundan ölkə miqyasına 
keçidi, orada regional güc kimi möhkəm-
lənməsi və nəhayət, regionlararası mə-
kanda real gücə çevrilməsi prosesi gedir. 

Yəni, burada region-ölkə-geniş məkanda 
region-multiregion silsiləsi yaranmışdır. 

Belə çıxır ki, Azərbaycan multire-
gionalizmi dərin və dəqiq düşünülmüş 
dövlət quruculuğu strategiyasının həya-
ta keçməsi punktlarından biridir. Yalnız 
bu keyfiyyətdə ölkənin xarici siyasətində 
postmüharibə mərhələsində prioritet sta-
tusa malikdir. Onda milli ideya Azərbay-
can multiregionalizminin əsas məzmun 
faktorlarında biri kimi şübhə doğurmur� 

Bunlarla bərabər aydın olur ki, ilk 
baxışdan sadə görünən və fəlsəfi anlamı 
dərinlərdə yerləşən “bir millət, iki dövlət” 
kəlamı böyük bir mərhələ üçün dövlət 
quruculuğunun incəliklərini belə özündə 
ehtiva edir. Və onların hər biri Ulu öndər 
tərəfindən dəqiq müəyyən edilmişdir. 
Yəqin buradan hər kəs üçün hansı sə-
bəblərdən Azərbaycanda müstəqil döv-
lət quruculuğunun hər tarixi mərhələdə 
uğurlu olması səbəbi aydın olar.  

Yuxarıda vurğuladığımız məqamları 
multiregionalizm konktestində ümumiləş-
dirək: multiregionalizm (o cümlədən, mul-
tikulturalizm, multilateralizm) öncədən 
Azərbaycanın müstəqil dövlət quruculu-
ğu konsepsiyasında konkret məzmunda 

müəyyən edilmişdir. Multiregionalizm 
strateji fəaliyyətin mühüm faktoru kimi 
xarici siyasətdə yer almışdır. Bunun 
nəzəri və praktiki-tətbiqi aspektləri dəqiq 
işlənmişdir və yeni şərtlərə çevik və krativ 
reaksiya ilə daim reallaşmaqdadır. 

Bu baza tezis əsasında TDT və Qo-
şulmama Hərəkatının multiregionalizm 
faktları kimi təhlilinə keçmək olar.     

TDT bir neçə mənada multiregional 
faktor kimi dərk edilə bilər. O, coğrafi 
aspektdə regionlararası məkandır. TDT 
geosiyasi faktor kimi multiregional xarak-
terlidir. Türk Dövlətləri Təşkilatı iqtisadi, 
mədəni, nəqliyyat, loqistika, təhlükəsiz-
lik, demoqrafiya və digər aspektlərdə 
multiregional məzmunludur. Bu mənaları 
ümumi halda Azərbaycan Prezidenti 7 
təməl şərtlərdə ifadə etmişdir.

TDT-nin coğrafi aspektdə multi-
regionallığı Yaxın Şərq (Balkanlar və 
müəyyən dərəcədə Avropa),  Qafqaz və 
Mərkəzi Asiyanı əhatə etməsi ilə əlaqə-
lidir. Su sərhədləri kontekstində Aralıq 
dənizi, Qara dəniz və Xəzəri əhatə edir. 
Coğrafi multiregionallıq geosiyasi mul-
tiregionallıqla sıx bağlıdır. Çünki həm 
Avropa–Qafqaz–Mərkəzi Asiya coğrafi 
mənzərəsi, həm də Aralıq dənizi–Qara 
dəniz–Xəzər dənizi hövzələri kontekstin-
də regionlararası xarakterə malik müxtə-
lif geosiyasi əməkdaşlıq formatları təklif 
olunmuşdur. Məsələn, “Üç dəniz sistemi”, 
Qara Dəniz İqtisadi Əməkdaşlıq Təşkila-
tı, İslam Əməkdaşlıq Təşkilatı və s. 

Başqa əməkdaşlıq formatları da var-
dır. Onların sırasında TDT yeganə təşki-
latdır ki, Yaxın Şərqi, Qafqazı və Mərkəzi 
Asiyanı türk dövlətləri üzvlüyü ilə əhatə 
edir və həm də başqa ölkələrin də daxil 
olmasına açıqdır. Bu o deməkdir ki, adın-
dakı “Türk” sözü yalnız etnik mənsubluq-
la məhdudlaşmır. Bir təşkilat kimi TDT 
sülhə, barışa, təhlükəsizliyə və inkişafa 
açıq olan, münasibətlərə səmimiyyətlə 
yanaşan hər bir dövlətin üzvlüyünə açıq-
dır. Buna görədir ki, multiregional bir təş-
kilat kimi TDT Macarıstan və Gürcüstanı 
da tədbirlərinə dəvət edir.  

Maraqlıdır ki, TDT-nin əhatə etdi-
yi regionların geosiyasi rolu ilə coğrafi 
multiregionallıqları arasında sıx bağlı-
lıq vardır. Məsələn, dünyanın tanınmış 
politoloqları Yaxın Şərqin, Qafqazın və 
Mərkəzi Asiyanın coğrafi mövqelərinə 
görə geosiyasi əhəmiyyətini dəfələrlə 
vurğulamışlar.      

Yeni tarixi mərhələdə  
multiregionalizm və milli ideya

Cənubi Qafqazda sülh və Orta dəhliz məntiqi
�əvvəli ��ci səhifədə�

Baş nazir N.Paşinyan və digər ermə-
ni rəsmiləri bildirirlər ki, Naxçıvana quru 
yolu Ermənistanın ərazi bütövlüyü və 
suverenliyi gözlənilməklə olmalıdır. Yəni, 
sərhəd və gömrük nəzarəti tətbiq edilmə-
lidir. Azərbaycan məsələnin belə qoyulu-
şu ilə razılaşmır. Ona görə də Naxçıvana 
yolun Ermənistan deyil, İran ərazisindən 
keçməsini məqbul qiymətləndirir və buna 
dair Tehranla razılıq da var. C.O
Brayn 
isə ötən il ABŞ Konqresinin Nümayən-
dələr Palatasında konqresmenlərin su-
allarını cavablandırarkən bildirmişdi ki, 
ölkəsi Naxçıvana yolun İran ərazisindən 
keçməsinə razı deyil. Rəsminin sözlərin-
dən belə çıxmışdı ki, Birləşmiş Ştatlar bü-
tün mümkün imkanları ilə məsələnin real-
laşmasına qarşı çıxacaq, hətta bu zaman 
Bakı təzyiq və sanksiyalarla üzləşəcək. 

Əlbəttə, bu bəyanat ölkəmizdə haqlı 
hiddətlə qarşılanmışdı. Məsələyə Pre-
zident İlham Əliyevin reaksiyası kifayət 
qədər sərt olmuşdu. Dövlətimizin başçısı 
bildirmişdi ki, heç bir dövlət Azərbaycanın 

xarici əlaqələrinə müdaxilə edə bilməz. 
Doğrudur, sonradan ABŞ-ın hərəkətlə-
ri bir qədər fərqli olmuşdu. 2023-cü ilin 
dekabrında C.O
Brayn İrəvanla yanaşı, 
Bakıya da səfər etmiş və səfərdən sonra 
Dövlət Departamenti belə bir məzmunlu 
məlumat yaymışdı: “Dövlət katibinin Av-
ropa və Avrasiya məsələləri üzrə kömək-
çisi Ceyms O¶Brayn dekabrın 6-da Bakı-
ya səfəri zamanı Azərbaycan Prezidenti 
İlham Əliyevlə müsbət və konstruktiv gö-
rüş keçirib. Görüşdə ölkələrimizin dərin 
tarixi əlaqələri və ikitərəfli münasibətlərin 
əhəmiyyəti müzakirə olunub”.

Sonda onu da deyək ki, indi Azər-
baycan və ABŞ arasında münasibətlər 
gərgin sayıla bilməz. Bu səbəbdən ha-
zırda ölkənin Dövlət Departamentinin 
rəsmisinin fikirlərini, o cümlədən, Ermə-
nistana dəstəklə bağlı diqqətə çatdırdı-
ğımız mövqeyini qeyri-məqbul saymaq 
mümkünsüzdür. Hiss olunur ki, Vaşinq-
ton İrəvanla münasibətlərdəki strateji 
xətti əsas götürür. Bu xətt Vaşinqtonun 
Cənubi Qafqaz maraqlarına xidmət etsə 

də, aşkar tərəfkeşlikdən uzaqdır. Eyni za-
manda, demək olmaz ki, həmin maraqlar 
Azərbaycanın mənafelərinin heçə sayıl-
ması reallığını doğura bilər. 

Erməni siyasilərin “Zəngəzur dəhlizi” 
xüsusundakı narahatlığına gəlincə isə, 
hesab edirik ki, burada da Vaşinqtonun 
strateji davranış xəttinin əlamətləri duyu-
lur. Azərbaycan isə öz prinsipial və qətiy-
yətli baxışını aydın şəkildə ortaya qoyub. 
Deməli, belə nəticəyə gəlmək olar ki, 
O
Braynın Orta Dəhliz məntiqinə eyham 
vuran “Mərkəzi Asiyadan Aralıq dənizinə 
qədər regionda davamlı sülhün bərqərar 
olması, iqtisadi imkanların genişləndiril-
məsi” fikri, belə demək mümkünsə, re-
gional kompromisin təzahürüdür. Ancaq, 
bu, hələlik ehtimaldır. Hadisələr hansı 
səmtə doğru inkişaf edəcəyini zaman 
göstərəcək. Nəzərə alaq ki, ABŞ rəsmi-
sinin haqqında söz açdığı Azərbaycan–
Ermənistan sülhünün əldə edilməsi də 
gedişatdan və səmimiyyətdən asılıdır. 

